
 
 
 
 

29.  Reglugerð um eftirlit með frjálsíþróttamótum 
 
Inngangur 
Reglugerð þessi tekur til hvernig beri að fylgjast með frjálsíþróttamótum, sem FRÍ skipar sérstaka eftirlitsmenn 
á.  
 
Tilgangur reglugerðarinnar er að leggja til að mótahald verði í fastari skorðum og að keppni sé eins stöðluð og 
frekast er unnt, til þess m.a. að hægt sé að bera árangur keppenda saman milli móta og að óyggjandi sé að 
met, sem sett eru, séu sett við löglegar aðstæður. 
 
Reglugerðin er ekki tæmandi en veitir yfirlit um verkefni þeirra sem hafa eftirlit með mótahaldi. Reglur 
Alþjóðafrjálsíþróttasambandsins, World Athletics, eru grundvöllur þess að mótahald sé löglegt og haldið 
þannig að treysta megi því að umgjörð keppninnar sé með þeim hætti að árangur íþróttafólksins verði sem 
bestur og jafnframt samanburðarhæfur við árangur annars staðar.  
 
Það skal tekið fram að ekki er gert ráð fyrir að eftirlitsmenn taki þátt í stjórnun móts meðan á því stendur og 
hafi jafnframt engar skyldur til mótshaldara til að dæma um ágreiningsatriði. Til þess eru yfirdómari og/eða 
yfirdómnefnd.  
 
1. Völlurinn og áhöldin 
Venjulega þarf ekki að mæla upp velli, þar sem að jafnaði er fyrir hendi viðurkennd úttekt á velli frá því hann 
var lagður. Rétt er þó að ganga úr skugga um að engar skemmdir hafi orðið á hlaupabrautum eða 
atrennubrautum í stökkum eða að brautirnar hafi sigið. Eftirfarandi er þó ráðlegt að líta á:  

1.1.​ Athuga og mæla eitt eða tvö áhöld t.d. kringlu eða spjót.  
1.2.​ Mæla eina mállínu kastgeira, t.d. í kúluvarpi.  
1.3.​ Líta við hjá markmyndadómara áður en keppni hefst og kanna hvort ekki sé allt í lagi.  

 
2. Mótshaldið 
Nokkrar áskoranir eru við mótahald á frjálsíþróttamótum sem fylgjast þarf vel með:   

2.1.​ Athugið hvort undanrásir eru réttilega settar og að það sé klárt hvernig valið er í milliriðla og 
úrslit í hlaupum.  

2.2.​ Gangið úr skugga um að öll hlaup séu hlaupin skv. reglum Alþjóðafrjálsíþróttasambandsins, 
World Athletics, t.d. að hlaupið sé í rétta stefnu (vinstri hlið að sargi).  

2.3.​ Fylgist með að sarginu sé komið fyrir á sínum stað eftir t.d. hástökk og spjótkast, eða að keilur 
séu notaðar ef hástökk og hlaup framhjá fara fram samtímis.  

2.4.​ Fylgjast skal með að farið sé eftir reglum um þjófstart sem og öðrum reglum World Athletics. 
Þessu skal komið á framfæri við yfirdómara og aðra sem málið varðar áður en keppni hefst.  

2.5.​ Hætta er á að reglur séu brotnar í hástökki og/eða stangarstökki þegar fáir keppendur eru eftir 
og sérstaklega þegar reynt er við met (Reglur World Athletics nr 26, 27 og 28 úr 
keppnisreglum ársins 2024). 

2.6.​ Veruleg hætta er á að keppendur sé aðstoðaðir við mettilraunir. Fylgjast skal með þessum 
þætti og minna yfirdómara á World Athletics reglu nr. 6 úr keppnisreglum ársins 2024. 

 
 

3. Auglýsingar og keppnisnúmer 
4.1.​ Athuga skal hvort auglýsingar á vegum mótshaldara séu í samræmi við World Athletics reglur 

þegar um alþjóðlega þáttöku er að ræða eða að íslenskum reglum sé a.m.k. fylgt við önnur 
mót. Sérstaklega skal ganga úr skugga um að auglýsingarnar hindri ekki keppendur. 

4.2.​ Auglýsingar sem keppendur bera með sér þurfa einnig að uppfylla reglur og er rétt að það sé 
að jafnaði kannað áður en keppni hefst.  

4.3.​ Allir keppendur eiga að hafa keppnisnúmer og er bannað að girða hluta númersins ofan í 
buxurnar eða að brjóta upp á það þannig að hluti númersins verði ekki sýnilegur. Þetta er m.a. 
gert til þess að mótshaldarar verði ekki fyrir endurkröfu frá þeim sem keypti auglýsingu á 
keppnisnúmerið. 

4. Skýrsla um frjálsíþróttamót 
Mót þau sem sérstakt eftirlit er haft með þarf að gera um skýrslu. Flest atriði eru einföld og þarfnast ekki 
umfjöllunar, en þó er æskilegt að nefna þau í skýrslunni, jafnvel þegar ekki er um gagnrýni á mótshaldið að 
ræða. Til aðstoðar þeim, sem eftirlit hafa með mótum eru eftirfarandi atriði, sem gera þarf grein fyrir:  
1. ​ Keppnisvöllur. 

1.1. ​ Almenn atriði, svo sem fjöldi sæta/stæða o.s.frv.. 
1.2. ​ Tegund hlaupabrautar, kastgeirar, kastbúr o.þ.h.. 

2. ​ Veðurskilyrði, hitastig, vindur, rigning o.s.frv.. 
3. ​ Starfsmenn. 

3.1. ​ Kunnátta starfsmanna, sérstaklaga ræsar og stjórar í vallargreinum. 
3.2. ​ Samhæfing og samstarf dómara. 

4. ​ Tæknileg atriði. 
4.1. ​ Ræsing og búnaður til að meta þjófstart. 
4.2. ​ Tímataka og markmyndadæming. 
4.3. ​ Mælingar í vallargreinum. 

5. ​ Keppendur. 
5.1. ​ Fjöldi í hverri grein. 
5.2. ​ Voru einhver vandamál við skráningu? 
5.3. ​ Keppnisflíkur og annar búnaður, einhver vandamál? 

6. ​ Tímaseðill. 
6.1. ​ Hélt tímaseðillinn? 
6.2. ​ Var of langt á milli greina? 

7. ​ Óvæntar uppákomur. 
7.1. ​ Inni á vellinum. 
7.2. ​ Utan vallar. 

8. Störf yfirdómnefndar 
9. Áhorfendur. 

9.1. Fjöldi áhorfenda. 
9.2. Upplýsingar til áhorfenda; leikskrá, þulur, upplýsingatöflur. 

10. Formlegar athafnir. 
10.1. Við opnun. 
10.2. Við mótsslit. 
10.3. Verðlaunaafhending. 

11. Aðstaða fyrir keppendur. 
11.1. Gisting. 
11.2. Matur. 
11.3. Flutningar. 
11.4. Gestrisni. 
11.5. Búningsherbergi. 
11.6. Læknisþjónusta. 
11.7. Læknisþjónusta á velli. 
11.8. Sjúkrahjálp. 
11.9. Lyfjapróf. 

12. Aðstaða fyrir fjölmiðla. 
12.1. Um aðstöðu blaðamanna, til útvarpslýsinga, sjónvarpslýsinga, blaðaljósmyndunar. 
12.2. Upplýsingamiðlun til fjölmiðlafólks.  

13. Annað, sem fram fór í tengslum við mótið, s.s. móttökur. 
14. Almennt um styrk keppninnar, m.a. um öll met sem voru slegin. 
15. Almennt um stjórnun mótsins og hvort mótshaldarar hafi staðið sig. 
16. Þegar skýrslu er skilað skal eftirtalið fylgja:  

16.1. Skýrsla.  
16.2. Leikskrá.  
16.3. Öll úrslit.  

 
 
Saga 

1.​ Saga ekki þekkt. 

2.​ Gefið út af stjórn FRÍ árið 2023 í nýjum búningi óbreytt. 
3.​ Uppfært orðalag í inngangi, fjarlægð grein um lyfjaeftirlit sem er í eigin reglugerð, uppfærð vísan í 

reglugerðir World Athletics sem hafa fengið ný númer í nýrri útgáfu. Svo kynnt á formannafundi FRÍ 5. 
des 2024. 

4.​ Uppfært fyrir formannafund í des 2024. Lagfært orðalag og uppfærð vísan í keppnireglur WA 2024. 

